
A B 
vs 

C D 
 

 
Il-Qorti, 
 
Rat ir-rikors guramentat li permezz tieghu l-attrici 
ppremettiet u talbet hekk : 
 
1. Illi hu u l-intimat izzewgu civilment fil-15 ta’ 
Dicembru 2007 – Dok. B; 
 
2. Illi l-kunsens ghaz-zwieg kien vizzjat minhabba qerq 
min-naha ta’ l-intimat dwar xi kwalita’ tieghu li mix-xorta 
taghha tfixkel serjament il-hajja mizzewga, u dan a tenur 
ta’ l-art. 19(1)(c) tal-Kap. 255; kif ukoll li l-kunsens ta’ l-
intimat kien vizzjat b’difett serju ta’ gudizzju fuq il-hajja 
mizzewga, fuq id-drittijiet u d-dmirijiet essenzjali taghha, u 
b’ anomalija psikologika serja li taghmilha impossibli 

ghalih li jaqdi l-obbligazzjonijiet essenzjali taz-zwieg a 
tenur ta’ l-art. 19(1)(d) tal-Kap. 255; 
 
Illi ghal dan il-ghan bizzejjed jinghad li l-intimat f’ Mejju 
2006 – ie. sena u nofs qabel izzewweg lill-istanti – f’ Napli 
kellu tifel, Vincenzo, minn relazzjoni ma’ Marthese Cini kif 
jidher fic-certifikati Dok C u D li huwa nnifsu ha hsieb 
jinsinwa Malta; dan minghjar ma qal b’ xejn lill-istanti; u 
anzi, meta rrinfaccjatu b’ dal-fatti huwa cahad kollox; 
 
3. Illi filwaqt li l-intimat kellu xi problemi mal-gustizzja, 
huwa dejjem ipprova jbellaghha lill-istanti li dik kienet xi 
kwistjoni dwar xi cekkijiet izda qatt ma semmielha li kellu 
sahansitra arma tan-nar minghajr licenzja – Dok. E; 
 
Ghaldaqstant l-esponenti titlob bil-qima li din l-Onor. Qorti 
joghgboha, prevja kull dikjarazzjoni mehtiega, 
 
Tiddikjara li z-zwieg celebrat bejn il-kontendenti fil-15 ta’ 
Dicembru 2007 huwa null u minghajr effett ai termini ta’ l-
art. 19(1)(c) u (d) tal-Kap. 255, u dan minhabba tortijiet 
imputabbli lill-intimat. 
 
Bl-ispejjez kontra l-intimat, imharrek minn issa in 
subizzjoni. 
 
Rat li l-konvenut, debitament notifikat, ghazel li jibqa’ 
kontumaci ; 
 
Rat l-atti kollha tal-kawza, inkluzi l-affidavits prezentati ; 
 
Semghet ix-xhieda bil-gurament ; 
 
Ikkunsidrat; 
 
L-Azzjoni 
Illi permezz ta’ l-azzjoni odjerna l-attrici qeda titlob minn 
din il-Qorti dikjarazzjoni gudizzjali fis-sens li z-zwieg 
taghha mal-konvenut, kuntrattat fil-15 ta’ Dicembru 2007, 
huwa null fil-ligi, stante li l-kunsens matrimonjali taghha 
kien vizzjat fit-termini tal-paragrafu [c], u dak tal-konvenut 

fit-termini tal-paragrafu [d] ta’ l-artikolu 19[1] tal-Kap.255 
tal-Ligijiet ta’ Malta. 
 
Il-Fatti 
Illi mill-provi mhux kontraddetti, u wkoll konfortati mix-
xhieda mressqa mill-attrici, jirrizulta li l-partijiet izzewgu 
civilment fil-15 ta’ Dicembru 2007 meta allura l-attrici, 
cittadina maltija kellha 37 sena, u l-konvenut, cittadin 
taljan [naplitan] kellu 41 sena, u wara li kienu ilhom jafu lil 
xulxin sentejn izda johorgu flimkien erba xhur. Il-partijiet 
kellhom jizzewgu bir-rit religjuz wara li l-konvenut, fuq 
rikjesta tal-Kappillan tal-Knisja ta’ San Girgor, kellu jottjeni 
minn barra c-certifikat tal-maghmudija ricenti li fuqu fil-
margini jkun hemm jekk kienx mizzewweg jew le, liema 
certifikat baqa’ ma wasal qatt, u ghalhekk iz-zwieg religjuz 
ma sehhx. 
 
Sadanittant, ftit ijiem wara z-zwieg, l-attrici harget tqila 
mill-konvenut allura zewgha, izda sussegwentement 
skopriet li huwa kellu tfal minn mara ohra, liema fatt huwa 
kien innega qabel iz-zwieg.  Skopriet ukoll li kien ha 
ammonti ta’ flus minn familjari u minn hbieb taghha, taht 
pretest jew iehor, u l-flus ma raddhomx lura.   
 
Meta l-attrici saret taf b’ dawn l-affarijiet, partikolarment 
dik li kellu tfal minn mara ohra, hija telqet mid-dar 
konjugali, u, ghalkemm il-konvenut inizjalment, ipprova 
jipperswadiha tirritorna, hija rrifjutat; u minn dak iz-zmien 
ma semghetx b’ ahbaru aktar.  Di fatti, meta twieldet it-tifla 
ta’ l-attrici, il-konvenut ma ghamel ebda kuntatt maghha, u 
ghalhekk ma jafhiex. 
 
Mill-provi rrizulta wkoll li l-konvenut kien, fuq ammissjoni 
tieghu stess, gie misjub hati mill-Qorti tal-Magistrati 
[Malta] li f’ Mejju 2003 ikkommetta serq aggravat 
kontinwat u bl-uzu ta’ arma tan-nar mhux licenzjata, u 
wkoll li kien recidiv b’ diversi sentenzi moghtija mill-qrati 
ta’ Malta, u kien gie kkundannat zmien ta’ prigunerija. 
 
Illi l-attrici tghid li l-konvenut ghandu d-don tal-kelma, u 
kien jaf jipperswadi lin-nies biex jingannahom, kif fil-fatt 

ghamel fil-konfront taghha, ta’ familjari taghha u ta’ nies 
ohra. 
 
Konsiderazzjonijiet tal-Qorti 
Illi mill-provi jirrizulta manifest li l-konvenut wera ruhu li hu 
bniedem inklinat ghall-attivita’ kriminali, princiaplment dik 
ta’ truffa. Jirrizulta li huwa bniedem perfidu li kapaci jigdeb 
b’ mod perswasiv bil-ghan li jinganna lin-nies, inkluzi 
familjari ta’ l-attrici, u lill-istess attrici. Din il-kwalita’ inerenti 
fil-persuna tal-konvenut u li giet mistura minnu mill-istess 
attrici li allura sfat ingannata, hija tax-xorta li tfixkel 
serjament il-hajja mizzewga, ghax ghandu jkun car li huwa 
difficli ferm jekk mhux impossibbli li tghix il-hajja mizzewga 
ma’ persuna li kontinwament u bla skruplu ta’ xejn tigdeb 
u tinganna anke lill-istess konjugi. 
 
Ghaldaqstant il-Qorti tirravviza f’ dan il-kaz l-ezistenza tal-
caput nullitatis kontemplat fil-paragrafu [c] ta’ l-artikolu 
precitat, u li l-kunsens matrimonjali ta’ l-attrici kien vizzjat 
fit-termini ta’ dan il-paragrafu. 
 
Dan premess u kkunsidrat il-Qorti hi tal-fehema li t-talba 
attrci hija gustifikata fil-fatt u fid-dritt, u ghalhekk timmerita 
li tigi milqugha. 
 
Decide 
Ghal dawn il-motivi tiddeciedi billi tilqa’ t-talba attrici, u 
tiddikjara null u bla effett fil-ligi, iz-zwieg kuntrattat bejn il-
partijiet fil-15 ta’ Dicembru 2007. 
 
L-ispejjez kollha jkunu a kariku tal-konvenut. 

